
Maheshvaraproktam Arunachaleshanamavali

ಮಹೇಶ್ವರಪ್ರೋಕ್ತಂ ಅರುಣಾಚಲೇಶನಾಮಾವಲಿಃ

ಮಹೇಶ್ವರ ಉವಾಚ .

ನಾಮಾನಿ ಶೃಣು ಮೇ ಬ್ರಹ್ಮನ್ಮುಖ್ಯಾನಿ ದ್ವಿಜಸತ್ತಮ .

ದುರ್ಲಭಾನ್ಯಲ್ಪಪುಣ್ಯಾನಾಂ ಕಾಮದಾನಿ ಸದಾ ಭುವಿ .. 2..

ಶೋಣಾದ್ರೀಶೋಽರುಣಾದ್ರೀಶೋ ದೇವಾಧೀಶೋ ಜನಪ್ರಿಯಃ .
ಪ್ರಪನ್ನರಕ್ಷಕೋ ಧೀರಃ ಶಿವಸೇವಕವರ್ಧಕಃ .. 3..
ಅಕ್ಷಿಪೇಯಾಮೃತೇಶಾನಃ ಸ್ತ್ರೀಪುಂಭಾವಪ್ರದಾಯಕಃ .
ಭಕ್ತವಿಜ್ಞಪ್ತಿಸಂಧಾತಾ ದೀನಬಂದಿವಿಮೋಚಕಃ .. 4..
ಮುಖರಾಂಘ್ರಿಪತಿಃ ಶ್ರೀಮಾನ್ಮೃಡೋ ಮೃಗಮದೇಶ್ವರಃ .
ಭಕ್ತಪ್ರೇಕ್ಷಣಕೃತ್ಸಾಕ್ಷೀ ಭಕ್ತದೋಷನಿವರ್ತ್ತಕಃ .. 5..
ಜ್ಞಾನಸಂಬಂಧನಾಥಶ್ಚ ಶ್ರೀಹಲಾಹಲಸುಂದಕಃ .
ಆಹವೈಶ್ವರ್ಯದಾತಾ ಚ ಸ್ಮರ್ತೃಸರ್ವಾಘನಾಶನಃ .. 6..
ವ್ಯತ್ಯಸ್ತನೃತ್ಯದ್ಧೃಜಧೃಕ್ಸಕಾಂತಿರ್ನಟನೇಶ್ವರಃ .
ಸಾಮಪ್ರಿಯಃ ಕಲಿಧ್ವಂಸೀ ವೇದಮೂರ್ತಿರ್ನಿರಂಜನಃ .. 7..
ಜಗನ್ನಾಥೋ ಮಹಾದೇವಸ್ತ್ರಿನೇತ್ರಸ್ತ್ರಿಪುರಾಂತಕಃ .
ಭಕ್ತಾಪರಾಧಸೋಢಾ ಚಯೋಗೀಶೋ ಭೋಗನಾಯಕಃ .. 8..
ಬಾಲಮೂರ್ತ್ತಿಃ ಕ್ಷಮಾರೂಪೀ ಧರ್ಮರಕ್ಷೋ ವೃಷಧ್ವಜಃ .
ಹರೋ ಗಿರೀಶ್ವರೋ ಭರ್ಗಶ್ಚಂದ್ರರೇಖಾವತಂಸಕಃ .. 9..
ಸ್ಮರಾಂತಕೋಂಽಧಕರಿಪುಃ ಸಿದ್ಧರಾಜೋ ದಿಗಂಬರಃ .
ಆಗಮಪ್ರಿಯಈಶಾನೋ ಭಸ್ಮರುದ್ರಾಕ್ಷಲಾಂಛನಃ .. 3.1.9.10..
ಶ್ರೀಪತಿಃ ಶಂಕರಃ ಸ್ರಷ್ಟಾ ಸರ್ವವಿದ್ಯೇಶ್ವರೋಽನಘಃ .
ಗಂಗಾಧರಃ ಕ್ರತುಧ್ವಂಸೋ ವಿಮಲೋ ನಾಗಭೂಷಣಃ .. 11..
ಅರುಣೋ ಬಹುರೂಪಶ್ಚ ವಿರೂಪಾಕ್ಷೋಽಕ್ಷರಾಕೃತಿಃ .
ಅನಾದಿರಂತರಹಿತಃ ಶಿವಕಾಮಃ ಸ್ವಯಂಪ್ರಭುಃ .. 12..
ಸಚ್ಚಿದಾನಂದರೂಪಶ್ಚ ಸರ್ವಾತ್ಮಾ ಜೀವಧಾರಕಃ .
ಸ್ತ್ರೀಸಂಗವಾಮಸುಭಗೋ ವಿಧಿರ್ವಿಹಿತಸುಂದರಃ .. 13..
ಜ್ಞಾನಪ್ರದೋ ಮುಕ್ತಿದಶ್ಚ ಭಕ್ತವಾಂಛಿತದಾಯಕಃ .

ಮಹೇಶ್ವರಪ್ರೋಕ್ತಂ ಅರುಣಾಚಲೇಶನಾಮಾವಲಿಃ

ಆಶ್ಚರ್ಯವೈಭವಃ ಕಾಮೀ ನಿರವದ್ಯೋ ನಿಧಿಪ್ರದಃ .. 14..
ಶೂಲೀ ಪಶುಪತಿಃ ಶಂಭುಃ ಸ್ವಯಂಭುರ್ಗಿರಿಶೋ ಮೃಡಃ .
ಏತಾನಿ ಮಮಮುಖ್ಯಾನಿ ನಾಮಾನ್ಯತ್ರ ಮಹಾಮುನೇ .. 15..

ಅನ್ಯಾನಿ ದಿವ್ಯನಾಮಾನಿ ಪುರಾಣೋಕ್ತಾನಿ ಸಂಸ್ಮರ .

ಪ್ರದಕ್ಷಿಣೇನ ಮಾಂ ನಿತ್ಯಂ ವಿಶೇಷಾತ್ತ್ವಂ ಸಮರ್ಚಯ .. 16..

ಪ್ರದಕ್ಷಿಣಪ್ರಿಯೋಯಸ್ಮಾದಹಂ ಶೋಣಾಚಲಾಕೃತಿಃ ..
ಇತಿ ಶ್ರೀಸ್ಕಂದಪುರಾಣೇ ಮಾಹೇಶ್ವರಖಂಡೇ,ಅರುಣಾಚಲಮಾಹಾತ್ಮ್ಯೇ,
ಪೂರ್ವಾರ್ಧೇ,ನವಮಾಧ್ಯಾಯಾಂತರ್ಗತಂ ಮಹೇಶ್ವರಪ್ರೋಕ್ತಂ ಅರುಣಾಚಲೇಶ-
ನಾಮಾವಲಿಃ ಸಮಾಪ್ತಾ .
ಸ್ಕಂದಪುರಾಣ . ಮಾಹೇಶ್ವರಖಂಡ . ಅರುಣಾಖಂಡ . ಪೂರ್ವಖಂಡ . ಅಧ್ಯಾಯ
9/2-15..

